
O presente artigo corresponde ao traballo de prácticas da estudante de grao da UVIGO, 

Nerea Cazás Fraga, desenvolvido entre o 21 e o 30 de agosto de 2020, durante a reali-

zación das súas prácticas externas en ANABAM , baixo a dirección e coordinación de 

Agustín Ferreira Lorenzo, como seu titor na mencionada asociación. 
 

Por Nerea Cazás Fraga 

Colaborador: André Vidal Capón 

Antecedentes:  
 

 A cortadeira (Cortaderia selloana), tamén coñecida como plumeiro ou herba da 

Pampa, é nativa de América do Sur (Arxentina, Sur do Brasil, Uruguai e Chile). Introdu-

ciuse para uso ornamental, e as primeiras citas de poboacións naturalizadas en Galiza 

corresponden a finais do século pasado. Aínda que pode expandirse mediante a fragmen-

tación da súa cepa, o seu éxito invasor reside na gran produción das sementes que contén 

nos seus plumeiros, o que lle permite propagarse dunha maneira moi eficiente (Agrasa . 

et al., 2018).  

 As súas follas serradas e con presenza de cristais de sílice, fana pouco apetecible para 

os herbívoros, ademais de dificultar a súa erradicación manual. Expándese con facilidade 

tras procesos de perturbación, e ocupa beiravías, valados ao longo das liñas dos camiños 

de ferro, ou parcelas de polígonos industriais e áreas semiurbáns. Tolera temperaturas 

extremas e a seca (Agrasa  et al., 

2018). 

 A día de hoxe, esta especie xa 

está presente en 59 polígonos indus-

triais do país, ademais dos arredores 

de vías de comunicación e principais 

poboacións da Coruña e Pontevedra. 

A herba da Pampa abarca máis da 

metade dos polígonos industriais e, 

de seguir así, no curto prazo, conti-

nuará a súa expansión. O xornal 

GCiencia recolle que, segundo un 

estudo publicado no 2019 na revista 

Flora, por dous investigadores da 

Universidade da Coruña (Jaime Fa-

gúndez e Daniel Pardo), C. selloana 

estendeuse, entre 2012 e 2018, a un 

ritmo de 1,86 novas áreas industriais 

cada ano (Rey, 2019).  

 Entre os factores que máis se 

relacionaron coa presenza da herba 

da Pampa están a pouca altitude e a 

proximidade coa costa, con autoes-

tradas e outras áreas previamente 

invadidas. A presenza no interior de 

Galicia é menor, debido a unhas con-

dicións climáticas menos propicias, 

xa que esta especie adáptase mellor 

ás temperaturas suaves, sen intensas 

xeadas no inverno (Rey, 2019). 

 No estudo que mencionábamos, 

constátase que a probabilidade de 

aparición do plumacho nos polígonos 

é menor canto maior é a distancia ás 

1Polígonos industriais ou similares (solo industrial, naves, etc.); autovías, autoestradas ou estradas 
xerais; construcións sen rematar ou abandonadas; terras sen traballar e camiños de ferro.  

 

 

Estruturas asociadas á herba da Pampa 

e abundancia relativa, no concello de Tui. 

Estruturas asociadas á herba da Pampa 

e abundancia relativa, no concello de Tomiño. 

grandes vías de comunicación. Cada femia de C. selloana pode producir ata 800.000 

sementes que, pola súa lixeireza, propáganse facilmente nas autoestradas e proximidades 

debido a que o tráfico pesado pode actuar como un vector de transmisión dos propágu-

los. Ao tempo, a coincidencia das áreas industriais cos accesos a estas mesmas autoestra-

das incrementan a probabilidade de que a herba da Pampa se espalle (Rey, 2019). 

 Co tempo demostrouse que C. selloana é capaz de colonizar hábitats non artificiais 

nin necesariamente industriais como terras baldías ou a contorna de casas abandonadas. 

Quizais isto se deba a que a medida que aumenta a densidade de poboación da especie, 

aumenta tamén a frecuencia e variedade de hábitats non artificiais que coloniza, preferin-

do, en todo caso, terreos areosos e zonas húmidas como marismas, humidais ou mato-

gueiras.  

 En xeral, como conclusión, podemos dicir que a distribución da especie nos distintos 

hábitats está intensamente relacionada coa intensidade das perturbacións ás que foron 

sometidos.  

C. selloana en Tui 

Estrutura asociada Número de exemplares 

Polígonos industriais ou similares (solo indus-

trial, naves, etc.) 
100 

Autovías, autoestradas ou estradas xerais 256 

Construcións sen rematar ou abandonadas 122 

Terra sen traballar 34 

Camiño de ferro 15 

TOTAL 527 

Táboa 1. En función das estruturas ás que se atopan asociadas: número de exemplares en cada 

unha na localidade de Tui. 

Táboa 2. En función das estruturas ás que se atopan asociadas: número de exemplares en cada 

unha na localidade de Tomiño. 

C. selloana en Tomiño 

Estructura asociada Número de exemplares 

Polígonos industriais ou similares (solo industrial, 

naves, etc.) 
1350 

Autovías, autoestradas ou estradas xerais 221 

Construcións sen rematar ou abandonadas 11 

Terra sen traballar 455 

Camiño de ferro 0 

TOTAL 2037 

Problemáticas asociadas (GEIB, 2007): 
 

 A herba da Pampa forma densas poboacións que teñen un efecto negativo sobre os 

procesos naturais, as especies e as comunidades vexetais dos ecosistemas que invade. A 

problemática que implica a invasión desta especie é variada e complexa podéndose resu-

mir en 8 puntos:  
 

 1/ En bosques novos e plantacións forestais compite coas plántulas e árbores novas 

pola auga e os nutrientes, podendo dificultar o seu establecemento e ralentizar o seu cre-

cemento.  

 2/ A acumulación de follas e inflorescencias secas aumenta o risco de incendios.  

 3/ Diminúe a calidade e biodiversidade dos pastos que invade, reduce o valor econó-

mico dos terreos e dificulta as labores de manexo e aproveitamento destes ecosistemas 

seminaturais.  

 4/ En zonas con vexetación natural de interese conservacionista, compite coas espe-

cies nativas, podendo chegar a desprazar a algunhas especies ameazadas, sobre todo en 

zonas húmidas.  

 5/ Provoca unha profunda alteración da secuencia sucesional, ralentizando a evolu-

ción natural cara ás fases forestais ou preforestais.   

Figura 1. Á esquerda do acceso á ponte da Amizade, pódese ver un dos puntos  
de máxima presenza de herba da Pampa. 

 6/ Reduce o valor estético e de uso recreativo de moitas áreas naturais.  

 7/ Altera visiblemente a calidade da paisaxe, diminuíndo a súa naturalidade.  

 8/ A súa gran produción de pole, durante o final do verán e principios do outono, 

pode producir problemas alérxicos naquelas zonas preto de poboacións de gran tamaño. 
 

Obxectivos do traballo:  
 

 Neste traballo avaliaremos, mediante o censado da especie nas distintas parroquias 

das localidades de Tui e Tomiño, a presenza da especie invasora C. selloana. En función 

da súa abundancia nas distintas zonas establecidas, anotaremos a frecuencia ou tendencia 

de aparición nas zonas obxecto de estudo.  

 

Material e métodos:  
 

Material:  

Fototeca dixital e Google Maps. 

Caderno de campo con táboas que faciliten o rexistro.  

Cámara de fotos.  
 

Métodos:  

 Anotaremos de maneira organizada o nivel de presenza de C. selloana en Tui e To-

miño así como o tipo de solo ou espazo no que se atopan. Tomaremos, de consideralo, 

fotografías dos exemplares e da súa extensión.  
 

Conclusións e vías de control:  
 

 Como era de esperar nos casos destas dúas localidades, cúmprese a norma na que a 

maior abundancia de exemplares aparece naquelas ubicacións –ou preto destas- situadas 

en solo industrial ou polígonos (Fig. 2) ou ben ligadas ás autoestradas e autovías (Fig. 2). 

Estes son os casos de Tomiño e Tui respectivamente. Tomiño conta cunha gran cantida-

de de solo destinado a fins industriais e aínda que en Tui, tamén se da isto, semella que 

cobra maior importancia o feito de que unha autopista como a AP9 atravese a localidade. 

Esta infraestrutura, xunto co vial sen rematar
2
 ao seu paso pola parroquia de Areas, su-

poñen a vía principal de propagación da especie.  

 Ademais, observamos que nas ubicacións distintas aos polígonos ou autovías apare-

cían exemplares moi localizados e en menor número -mais de maior porte-. É dicir, en 

terreos de casas abandonadas podíamos atopar un par de exemplares dun tamaño consi-

derable mais non máis de 100 como nalgúns casos sucedía nas autovías ou polígonos 

industriais.   

 Ademais, após percorrer as dúas localidades podemos constatar que o normal desta 

especie non é a aparición en espazos naturais senón ligada ás localizacións coas que o 

home estivo nalgún momento relacionado.  

 Actualmente, semella que as vías de entrada intencionadas desta especie están limita-

das pola lei, mais cómpre dalgunha forma concienciar á cidadanía acerca do seu carácter 

invasivo, á fin de evitar os posibles intercambios entre particulares así como a expansión 

de forma natural a partir de terreos privados. Á marxe da detección precoz antes de que 

se establezan, ou unha fase inicial do seu preestablecemento, así como a intervención 

rápida no caso de localizarse nalgunha inspección transfronteiriza, cómpre ter en conta 

outras medidas con carácter preventivo como son: a) planificación das obras de modo 

que se minimice a alteración do solo e restablecer a vexetación tan rápido como sexa 

posible, b) limpar vehículos e equipamento para eliminar os propágulos antes de empre-

galo noutro lugar e c) facer un seguimento das áreas de obra para detectar novas poboa-

cións desta planta invasora mentres que sexan pequenas.   
 

Figura 2. Exemplo de acumulación de exemplares de herba na Pampa en Tomiño. 

2
Este víal cuxas obras paráronse na crise económica do 2008 conta coa meirande parte dos exem-

plares de herba da Pampa na localidade e cómpre destacar que aínda así non foi posible contabili-

zalos todos posto que só se pode acceder visualmente ao espazo que se ve desde a ponte que o 

cruza. Ademáis nesta localización a cantidade de herba sen espigas e o pequeno tamaño dalgúns 

exemplares dificultou a súa contabilización.  

 Á fin de controlar a especie unha vez asentada, hai que ter en conta diversos méto-

dos:  

 Control físico: inclúe métodos mecánicos de retirada. O corte das inflorescencias é 

unha opción sinxela recomendada, mais require de continua vixilancia. Isto é vital a fin 

de evitar a dispersión -cara a zonas non invadidas- e posterior maduración das sementes. 

Por outra banda, o arranque ou desbroce é un método frecuentemente empregado para a 

eliminación de exemplares novos, ou de tamaño medio, xunto co arranque con posterior 

volteo para as plantas de gran porte. Este último método deixa a estrutura subterránea 

completamente exposta ao aire e, tendo en conta que se considera que o rebrote non é 

posible a partir das raíces inferiores, a presenza desas raíces inferiores desprézase e só se 

presta atención ás superiores e aos fragmentos aéreos dotados de raíces superiores, de 

modo que estes dous últimos (raíces superiores e fragmentos) retíranse.  

 Existe outro método que consiste na ocultación mediante manta antiherbas tralo des-

broce. Isto pasa por cubrir parcelas con mallas ou algún material opaco de cor negra que 

prive de luz e sobrequente, impedindo a xerminación de novos exemplares.  

 Control químico: aínda que cómpre priorizar o método físico, este método pode 

complementarse co químico á fin de aumentar a eficacia e limitar, sempre que sexa posi-

Figura 3. Exemplares de herba da Pampa en Tui ao carón da AP9. 

ble, a cantidade de herbicida em-

pregado, xa que os herbicidas po-

den carrexar consecuencias a longo 

prazo que non se soen cuantificar. 

Para a erradicación desta especie 

víñase empregando en moitos ca-

sos o glifosato que, como se viu a 

posteriori, supuxo un problema de 

saúde pública. En caso de optar por 

outros herbicidas, recoméndase 

unha precaución especial xa que 

non se ten demostrado a súa efica-

cia ao 100 % e poden resultar ne-

gativos para os ecosistemas. 

O presente artigo corresponde ao traballo de prácticas do estudante de grao da UVIGO, 

Jaime Sáiz Blanco, desenvolvido durante as súas prácticas externas en ANABAM no ano 

2018, baixo a dirección e coordinación de Agustín Ferreira Lorenzo, como seu titor  na 

mencionada asociación. 
 

Por Jaime Sáiz Blanco 
 

 Entre o 22 de maio e o 11 de xullo do ano 2018 realicei un censo da camariña 

(Corema album) na Mata Nacional do Camarido, xunto á praia de Moledo, no concello 

de Caminha (Portugal).  

 Décadas atrás, as poboacións de camariña expandíanse por gran parte do litoral gale-

go e portugués, estando, na actualidade, a sufrir un forte retroceso, non atopándose xa en 

case ningunha praia galega e sendo esta poboación da Mata do Camarido a única nos 

primeiros 130 quilómetros do litoral norte portugués. 

 Este censo ten por obxecto coñecer o estado da poboación presente no lugar citado. 

Na Mata, a camariña pódese atopar en dous espazos con características diferentes:  xunto 

aos camiños, onde cada inicio de xullo se produce unha poda, e no interior do piñeiral, 

onde non hai ningunha clase de actuación. No que respecta á poda, ao longo do sendeiro 

que cruza a Mata, esta abarca 5 metros nas marxes do camiño, e aínda que os operarios 

respectan aos individuos máis grandes, obsérvanse poucos xuvenís na zona. 

 Pola contra, a inmensa maioría dos xuvenís atópanse nas zonas sen sendeiros, no 

interior do pìñeiral, aínda que non se observan individuos en zonas moi pechadas pola 

matogueira, estando presentes en zonas abertas, con pouca maleza e moita luz. 
 

DISTRIBUCIÓN POR SEXOS: 

 

 

 

 

 

 Estes datos mostran unha grande diferenza entre o número de machos e femias, rexis-

trando case o dobre de machos. Isto pode deberse a dúas causas: a primeira á miña inex-

periencia, confundindo femias con machos, e a segunda a que este non é un censo com-

pleto, deixei moitas zonas sen revisar e moitas das que revisei non puiden completar, 

polo que, non podo descartar que o número de femias e machos non sexa similar. 

 Por outra banda, chama a atención o alto número de indefinidos. Novamente teño 

que sinalar dúas causas: a primeira a citada anteriormente,  non sendo capaz de identifi-

car o sexo dalgúns individuos; a segunda, neste caso, é o alto número de xuvenís, que 

non permiten determinar o sexo. 

              ? Macho Femia Indeterminado 

Mata de camariña ao carón dun  
sendeiro que cruza o piñeiral. 

 MEMORIA DE PRÁCTICAS EXTERNAS: 

Charadrius alexandrinus 
O presente artigo corresponde ao traballo de prácticas do estudante de grao da UVIGO, Iago 

Vega Voces, desenvolvido durante as súas prácticas externas en ANABAM no ano 2018, 

baixo a dirección e coordinación de Agustín Ferreira Lorenzo, como seu titor na men-

cionada asociación. 

 

 Por Iago Vega Voces  

Descrición da empresa  
 

 ANABAM é unha ONG conservacionista, fundada hai pouco máis de 30 anos, que 

ten a súa orixe na Sección Ecolóxica da Agrupación Cultural Guardesa, sección creada 

polo fundador de ANABAM, Agustín Ferreira Lorenzo. Dedícase á protección, conser-

vación, estudo e divulgación da natureza do Baixo Miño galego-portugués, situado ao 

suroeste da provincia de Pontevedra.  

 Esta asociación levou a cabo con éxito varios proxectos. Por unha banda, no campo 

da protección e conservación da fauna, realizaron o primeiro estudo de fauna vertebrada 

silvestre do Baixo Miño, dando lugar ao atlas de vertebrados desta zona. Descubriron 

varias especies das que non se tiña noticia da súa existencia na bisbarra citada, por 

exemplo plantas como Honckenya peploides e Paradisea lusitanica, e animais como o 

esgonzo ibérico (Chalcides bedriagai) ou a tartaruga común (Emys orbicularis). Cre-

aron o primeiro bosque da Península Ibérica para unha bolboreta, en concreto a bolbore-

ta dos érbedos (Charaxes jasius), unha das bolboretas máis grandes da Península Ibéri-

ca, e axudaron á recuperación da carrasca de San Xoán (Otanthus maritimus) unha 

planta case extinguida na praia de Camposancos (A Guarda). Doutra banda, no campo da 

defensa do medio ambiente, evitaron con éxito a construción dun campo de golf e dunha 

urbanización na illa Boega, tamén evitaron a construción dun porto deportivo privado en 

Camposancos, así como a dun campo de golf nos humidais de Pinzás, un dos máis inte-

resantes da zona. Actualmente ANABAM ten en marcha varios proxectos. Entre eles 

están:  

 1. Projeto Borrelho: protección e estudo da nidificación de Charadrius alexandri-

nus nas praias do norte de Portugal.  

2. Proxecto Larus: recollida de datos sobre a nidificación de gaivotas na Guarda.  

3. Proxecto Eurynebria: localiza-

ción do coleóptero Eurynebria 

complanata nas praias do norte 

portugués.  

4. Proxecto Corema: censo, loca-

lización e rexistro do número de 

plantas de Camariña (Corema 

album) no piñeiral de Camarido 

(Caminha).  

5. Proxecto vexetación dunar: 

consistente nun inventario das 

plantas dunares e valorar o seu 

estado nas praias do norte de Por-

tugal e Camposancos (A Guarda). 

6. Proxecto cotorras de Arxenti-

na: recollida de datos sobre a ni-

dificación e presenza de cotorras 

na Guarda.  

7. Proxecto Bembix: recollida de 

información relacionada coa nidi-

ficación das avespas escavadoras 

na praia de Camposancos e Monte 

Terroso (A Guarda). 

8. Censo de andoriñas: recollida 

de datos sobre a nidificación das 

diferentes especies de andoriñas 

que se atopan na zona do Baixo 

Miño.  

 Entre estes proxectos cabe 

destacar o Projeto Borrelho, xa 

que é un dos que se estendeu máis 

aló da zona do Baixo Miño, como 

é o caso do litoral portugués. Ta-

mén, dende o 2015, vense desenvolvendo outro similar, por parte da Xunta de Galicia. 

Ademais, foron pioneiros na aplicación de medidas efectivas e prácticas para tratar de 

frear a precaria situación da píllara das dunas (borrelho). 

 
 

Figura 1. Píllara das dunas: arriba, femia e abaixo macho 

(extraído de http://www.anabam.org/borrelho_002.htm ) 

Actividades desenvolvidas durante as prácticas  
 

 As prácticas realizadas en ANABAM permitíronme familiarizarme co funcionamen-

to dunha ONG conservacionista e coñecer as dificultades que ten levar a cabo un progra-

ma de protección e conservación para unha determinada especie en perigo. Concreta-

mente, participei no Projeto Borrelho, un proxecto destinado á conservación e restaura-

ción das poboacións de Charandrius alexandriunus ou borrelho-de-coleira-

interrompida (portugués)/píllara das dunas (galego) nas praias do norte de Portugal e 

na praia de Camposancos (A Guarda), as cales sufriron intensamente o acusado proceso 

de transformación dos areais e humidais, provocando a súa progresiva diminución.  

 Principalmente, dedicámonos á protección dos niños, á protección e seguimento dos 

pitos e a proporcionar información aos usuarios da praia sobre o devandito proxecto. 

Este  iníciase tódolos anos no mes de abril e remata en agosto, período que coincide coa 

tempada reprodutora do borrelho/píllara. Aínda así, aquí o traballo non acaba. Unha vez 

nadas as crías, procédese ao seu anelamento para o seu posterior seguimento. Este realí-

zase durante todo o ano e sérvenos para saber que poboacións son estables nas praias do 

norte portugués, cales migran a outras praias ou canta distancia percorren. Actualmente, 

esta especie está catalogada como vulnerable no libro vermello das aves de España e 

catalogada como de interese especial no catálogo español de especies ameazadas.  
 

Información xeral sobre Charandius alexandriunus 
 

 O borrelho/píllara, é unha ave limícola de pequeno tamaño, pertencente á familia 

Charadriidae, de aproximadamente 15-17 cm de lonxitude e 42-45 cm de envergadura. 

Ten o peteiro curto e negruzco, e as patas agrisadas. Presenta dimorfismo sexual durante 

a época de reprodución. Tanto machos como femias teñen o dorso pardo-agrisado e a 

parte inferior branca. Os machos presentan cellas e fronte de cor branca, unha banda 

Figura 2. Mapa da zona de traballo.  

(Proporcionado  pola  propia asociación) 

frontal negra e unhas manchas tamén negras tralos ollos e os laterais do peito. Na caluga 

aparece unha plumaxe de cor avermellada (que pode estar máis ou menos marcada de-

pendendo do individuo). A femia carece destas plumaxes avermelladas e da banda fron-

tal, ten manchas nos ollos e os laterais do corpo,  pero de cor parda.  

 Os adultos non reprodutores e os xuvenís parécense ás femias en plumaxe nupcial, 

por iso é difícil diferencialos durante o traballo de campo.  

 Nas zonas costeiras esta ave nútrese de pequenos moluscos, crustáceos e miñocas. É 

unha ave moi rápida, detecta á presa visualmente e corre cara a ela velozmente, repetin-

do este comportamento varias veces.  

 É unha ave que adoita aniñar en solitario ou en grupos dispersos, construíndo o niño 

na area, afastado do límite de marea alta. Habitualmente, o macho fai varios pre-niños 

antes de facer o niño definitivo, que non é máis que un pequeno buraco no chan onde se 

depositan os ovos;  normalmente, adórnao con cunchas ou outro tipo de ornamentación 

ao redor que serve ademais como camuflaxe. Os ovos son da cor da area polo que son 

difíciles de localizar. Como os ovos teñen un alto índice de depredación, para contrarres-

talo as parellas de píllara realizan outra posta máis tardía. O caso máis común é que po-

ñan 3 ovos, de maneira que cando a parella ten listo o niño definitivo a femia pon un 

Figura 3. Niño de píllara  

(Foto aportada pola propia asociación) 

ovo, descansa un día, pon outro ovo, descansa un día e finalmente pon o último. Déronse 

casos de ata 4 ovos no mesmo niño, aínda que é bastante raro; tamén se deu o caso de 

aparecer un niño con 2 ovos ou con 1, aínda que neste último caso normalmente a depre-

dación é a causa da perda dos ovos. Os proxenitores incuban os ovos durante 27/30 días 

ata que eclosionan. En canto a quen é o encargado de incubar os ovos, podemos dicir 

que ambos son os encargados. O caso máis común é que a femia incube os ovos durante 

o día e o macho durante a noite, aínda que algunhas veces un deles abandona o niño re-

caendo sobre o outro proxenitor a responsabilidade de incubalos.   
 

Áreas de traballo 
 

 Este proxecto desenvólvese nun tramo duns 15 Km da costa Atlántica do Norte de 

Portugal. É unha zona dominada polos areais, con algunha zona rochosa. Trátase dun 

tramo de costa relativamente ben conservado, principalmente pola ausencia dun turismo 

Figura 4. Gaiola antidepredadores.  

(Proporcionada pola  propia asociación) 

masivo e á moderada urbanización do seu litoral. Esta área está formada por sete praias 

que de norte a sur son: A Foz, Camarido, Moledo, unha unidade formada por *Âncora e 

Gelfa, outra por Insua e Afife, Arda e Paçô.  
 

Localización dos niños 
 

 Durante o período de prácticas, administrabamos nosas 5 h diarias de traballo para 

visitar de 2 a 3 praias, co obxecto de localizar os niños de píllara. Como eran moitas pra-

ias e algunhas moi extensas, as que quedaban sen ver percorríanse ao día seguinte.  

 Á hora de realizar os nosos traxectos, tiñamos que ter en conta que a píllara é unha 

ave que prefire poñer os niños sobre a parte da praia que non ten vexetación ou esta é 

moi escasa, é dicir, os niños localízanse preferentemente entre a liña de marea alta e a 

vexetación dunar, aínda que sempre aparecen casos fóra do común.  

 A localización dos niños realizouse en gran medida grazas á observación do compor-

tamento disuasorio dos adultos cando había postas. Cando algún dos proxenitores nota 

algún perigo, este tenta atraer esa ameaza cara el, e afastala da zona onde se atopa a pos-

ta. Cando criamos que algún dos adultos presentaba este tipo de comportamento, espera-

bamos a unha distancia prudencial, observando cos prismáticos, a que o adulto regresase 

ao niño. Outros niños localizámolos pola presenza de numerosas pegadas dos adultos na 

area e os pre-niños. Normalmente o macho adulto fai uns cuantos pre-niños antes de 

situar o niño definitivo, o cal adoita estar preto. En menor medida, algunhas veces os 

Figura 5. Montaxe do perímetro de seguridade.  

(Foto extraída de http://www.anabam.org/borrelho_002.htm) 

niños localizámolos grazas a que foron sinalizados polos usuarios da praia.  
 

Medidas de protección  
 

 Cando localizabamos un niño na praia, o primeiro era tomar varios datos. como a 

distancia ao mar, as coordenadas GPS, a hora da localización, o sexo do adulto que está 

incubando nese momento, ademais de tirar fotografías da posta. Os principais materiais 

que usabamos para a protección dos niños son:  

 a/ Gaiola antidepredadores: feita cunha rede metálica galvanizada, disposta de for-

ma circular ao redor da posta. Presenta un radio mínimo de 0,75 m e unha altura mínima 

de 0,5 m. Os buracos da gaiola son de 5 cm de lado, suficiente para permitir o paso das 

Figura 6. Pito de píllara anelado  

(Proporcionada pola  propia asociación) 

píllaras, pero non da maioría de depredadores. A parte de arriba pechámola cunha rede 

de galiñeiro, cuxa función é evitar a entrada dos depredadores pola parte superior. Para 

ancorar a gaiola ao chan e evitar que se mova polo vento ou por algúns depredadores, 

cravabamos paus cruzados.  
 

 Valado: unha vez que colocamos e fixamos ao chan a gaiola antidepredadores, monta-

bamos o perímetro de seguridade cun radio duns 10 ou 12 m desde a gaiola. Con isto 

pretendiamos evitar o paso dos usuarios da praia ao interior da zona, xa que ao achegarse 

demasiado ao adulto que estivese no niño, érguese e abandona este ata que pasa o perigo. 

Normalmente, se é unha praia que sole ter unha gran afluencia de xente, a píllara afarase 

á súa presenza e seguirá incubando á condición de que respecten certa distancia en rela-

ción co niño. Habitualmente usabamos de 9 a 10 estacas, ás cales se lle ataba unha cinta 

bicolor procurando que non quedase demasiado arriba para evitar que a forza do vento a 

rompese (aproximadamente a uns 50 cm do chan). 
 

Carteis informativos: xa montada a gaiola e o perímetro, centrabámonos en dispoñer 

nas proximidades do perímetro un ou dous paneis informativos. Nestes carteis incluía-

mos información de maneira moi breve sobre o proxecto, así como algúns consellos para 

os usuarios das praias. Tamén se incluía información sobre as entidades colaboradoras 

do proxecto, ademais do número de contacto da asociación.  

Algunhas das mensaxes, que figuran nos carteis son:  

 1. Por favor, non pase ao interior do recinto. 

 2. Este proxecto pretende garantir que o borrelho nidifique nas praias do norte. 

 3. Sabía que sen as medidas de protección máis do 90 % das postas non sobreviven?  

 4. A gaiola protexe ao niño dos depredadores (raposos, cans, corvos…etc.).  
 

 Unha vez os pitos naceron, mantiñamos o perímetro e a gaiola durante varios días. 

Cando considerabamos que xa pasara tempo suficiente, desmontabamos a gaiola, o perí-

metro e quitabamos os carteis para substituílos por outros que informaban aos usuarios 

da praia que se atopaban nunha área de pitos de borrelho, máis algunha breve informa-

ción, como non tentar collelos ou ter coidado de non pisalos xa que son pequenos e moi 

difíciles de ver.  
 

Seguimento: durante os percorridos polas praias, non só nos centramos na procura de 

niños, senon que tamén visitabamos os niños activos para rexistrar posibles incidencias 

nas postas. Monitorizamos algúns aspectos como a distancia á que interrompiamos a 

incubación, a distancia á que volve ao niño, o sexo do que está incubando ou se hai al-

gún resto ou sinal dalgún depredador, como pisadas ou excrementos preto, co fin de de-

terminar os principais depredadores e a súa abundancia. Habitualmente, 2-3 veces por 

semana, vixiabanos un niño durante 1h a unha distancia prudencial, observándoo cos 

prismáticos. Durante ese tempo, anotabamos factores como o sexo do que está incuban-

do, se se cambian entre o macho e a femia para incubar, se se achega xente ao perímetro 

ou se se pelexan con outros borrelhos.  

 Algunhas veces atopabámonos con niños que pouco despois eran abandonados; isto 

pode deberse á presión exercida polos usuarios da praia, os depredadores ou porque eles 

mesmos danse conta de que os ovos non son viables e deciden abandonar o niño para 

realizar outra posta. Estes ovos normalmente eran secados, gardados e etiquetados en 

frascos de cristal, agás algúns que eran abertos in situ para rexistrar algún dato de intere-

se.  

 Cando os ovos eclosionaban, os pitos eran anelados aos poucos días, o que servirá 

para monitorizar os movementos dos individuos, determinar que poboacións son esta-

bles, cales se desprazan, canta distancia percorren ou cando se marchan ou chegan a ou-

tros lugares.  

 Como xa dixen anteriormente, os borrelhos adoitan criar entre abril e agosto. A me-

dida que se achegaba o fin da tempada, centrabámonos máis no seguimento e protección 

dos pitos anelados co fin de determinar cantos sobrevivían e como se movían dunhas 

Figura 7. Unha posta protexida pola gaiola.  

(Proporcionada pola  propia asociación) 

zonas a outras. A taxa de supervivencia dos pitos é baixa, xa que estes son especialmente 

vulnerables á ocupación da liña de costa a primeiras  e últimas horas do día e a últimas 

(efecto máis acusado durante a época estival) debido a que isto lles imposibilita alimen-

tarse con seguridade. Todo elo provoca unha baixa taxa de desenvolvemento dos pitos 

debido á depredación. Outro factor importante é que a medida que comeza a tempada 

estival aumenta a afluencia de xente, o que provoca que moitas veces a zona de cría des-

prázase a zonas menos aptas para a especie.  
 

Valoración da utilidade dos coñecementos adquiridos no grao  
 

 Algunha das prácticas realizadas durante a carreira permitíronme familiarizarme rapi-

damente e traballar con seguridade durante as prácticas realizadas en ANABAM. As 

prácticas realizadas na materia de TBC (técnicas básicas de campo) axudáronme á hora 

de obter unha visión xeral da obtención de mostras de campo e interpretar parámetros 

ambientais utilizados como descritores do ecosistema. Por outra banda, os coñecementos 

e terminoloxía específica doutras materias foron importantes á hora de facilitar o meu 

traballo durante as prácticas. Nas materias ecoloxía I e II os coñecementos sobre concep-

tos, terminoloxía e instrumentación así como o analizar e interpretar a distribución, 

abundancia, adaptacións e comportamento dos seres vivos foron moi importantes para 

facilitar o meu traballo no campo e axudáronme a ter unha maior capacidade para aplicar 

coñecementos e técnicas propias da ecoloxía no ámbito da xestión do medio ambiente. 

Nalgunhas ocasións, a terminoloxía específica das características morfolóxicas dun am-

biente costeiro, da materia xeoloxía, tamén foron de utilidade durante o desenvolvemen-

to das prácticas.  

 Por último, cabe destacar que grazas á materia xestión e conservación de espazos 

puiden coñecer os criterios e técnicas ecolóxicas da xestión e restauración de ecosiste-

mas así como diferenciar os distintos factores de control da arquitectura de paisaxe xunto 

con algún dos instrumentos para a protección e conservación.  

O presente artigo corresponde ao traballo de prácticas de  Camille Arderius e Noah Bonne-

au, estudantes de Bioloxía na Universidade francesa de La Rochelle,  que elixiron reali-

zar as súas prácticas externas en ANABAM, baixo a dirección e coordinación de Agustín 

Ferreira Lorenzo, como titor na mencionada asociación. 

 

Por Camille Arderius e 

 Noah Bonneau 

 

Fig. 1 

Puntos de observación: 1, Castelo de Santa Cruz; 2, rúa Rosal e Laxe Grande; 3, porto da Guarda;  
4, miradoiro do Pirún; 5, subida monte Trega; 6, primeiro miradoiro do Monte Trega e 7, rúa Muro. 

 Introdución  
 

Durante a semana do 24 ao 29 de maio de 2022, levamos a cabo a recollida de datos re-

lacionados co aniñamento da gaivota patiamarela na vila da Guarda. Neste informe, ex-

Fig. 2 

Fig. 3 

Situación de cada niño observado 
no núcleo urbano guardés. 

poñemos a localización exacta e o máis salientable, dende o noso punto de vista,  das 

gaivotas observadas. 
 

I. Puntos de observación  
 

 Na Figura 1, indicamos os principais puntos de observación desde os que se divisa 

Fig. 4 

Fig. 5 

Niño de gaivota situado na parte de atrás dunha cheminea, a resgardo dos ventos e  
facilitando sombra nalgún momento do día. 



Carrizal –novembro/decembro 2022         -29 -                                            Nº 16 

unha boa morea de tellados con niños ou con 

posibilidades de telos. Para os puntos 1, 2 e 7 

é importante recorrer os arredores para apro-

veitar ao máximo as diferentes zonas que po-

den ser observadas.  
 

II. Observacións  
 

 Na táboa da esquerda ilústranse as obser-

vacións levadas a cabo, onde GD: correspon-

den ás gaivotas vixiantes, que montaban gar-

da, en posición erguida, sobre algún punto 

dominante como podía ser unha cheminea. Ga: 

gaivota montando garda en posición agachada. 

N: refírese aos niños observados, mentres que 

os números fan referencia ao número de niño. 

Finalmente, aparecen as coordenadas GPS 

aproximadas de cada niño ou punto de vixilan-

cia. 
 

III. Conclusión  
 

 O período de observación non foi suficien-

te para facer todas as verificacións necesarias 

e poder realizar cálculos válidos. Con todo, 

pódese sinalar que a zona de nidificación pri-

vilexiada parece ser a zona en vermello (Fig. 

5) que se corresponde co núcleo urbano da 

Guarda. 

Observando niños e pitos dende o 
Castelo de Santa Cruz. 

 O presente artigo corresponde ao traballo de prácti-

cas do estudante do CIFP “A Granxa” de Ponteareas, 

Pedro Vicente Bautista, desenvolvido entre o 4 e o 8 de 

abril de 2022, durante as súas prácticas externas en ANA-

BAM, baixo a dirección e coordinación de Agustín Ferrei-

ra Lorenzo, como titor na mencionada asociación. 

Por Pedro Vicente Bautista 
 

INTRODUCIÓN 
 

 Este estudo realízase co fin de determinar o im-

pacto producido polo picudo vermello 

(Rhynchophorus ferrugineus) sobre a poboación de 

palmeiras canarias (Phoenix canariensis) no conce-

llo de Tomiño e para elo vaise contrastar a poboa-

ción de palmeiras do ano 2014 coa poboación ac-

tual. O picudo vermello é un coleóptero procedente 

de Asia tropical que afecta ás palmeiras galegas 

dende hai varios anos. O principal factor que favo-

receu a expansión des-

te insecto foi o trans-

porte antrópico. En 

España aparece por 

primeira vez no ano 

1994, debido á chega-

da de palmeiras proce-

dentes do norte de 

África; dende entón a 

poboación do picudo 

non fixo máis que au-

mentar ate a actualida-

de debido ao gran potencial colonizador que posúe esta especie. 

 O picudo caracterízase pola súa cor vermella combinada con tons escuros e polo seu 

tamaño que oscila entre os 2 e os 5 centímetros de lonxitude. A especie presenta dimor-

fismo sexual, apreciable no rostro (nos “peteiros”) dos individuos. 
 

PRESENZA DO PICUDO NAS PALMEIRAS 
 

 A fase larvaria do picudo é a que afecta de forma moi negativa ás palmeiras. As lar-

vas perforan os troncos, elaborando galerías que poden chegar a medir preto dun metro 

de lonxitude. Consecuentemente, a palmeira comeza a sufrir as consecuencias da perfo-

ración e, ao pouco tempo, xa se poden apreciar os signos no exterior. Comezan por secar 

as follas máis altas, perdendo a forma esférica da copa. A continuación, o dano transmí-

tese cara ás follas inferiores ate chegar á situación fatal da morte dos exemplares.  
 

CENSO DE PALMEIRAS NO CONCELLO DE TOMIÑO 2014-2022 

Macho 

Femia 

 Unha vez que xa coñecemos ao picudo e sabemos como actúa, pasamos a contrastar 

a poboación de palmeiras existentes no ano 2014 coa poboación actual, 2022.  

 O rexistro das palmeiras levouse a cabo en tódalas parroquias do municipio de Tomi-

ño cun resultado total de 708 exemplares no ano 2014, dos que, no momento de facer 

este estudo, había 70 sans e 638 mortos. Para as palmeiras do ano 2014, utilizamos 

https://fototeca.cnig.es/fototeca/, recorrendo, posteriormente, tódalas parroquias para 

comprobar o seu estado na actualidade. 

Censo por parroquias:   S = sans; M = mortas ou arrincadas. 
 

 

 

RESULTADO DAS OBSERVACIÓNS 
 

 O picudo reduciu a poboación de palmeira canaria no concello de Tomiño nun 90,11 

%, salvándose soa-

mente un 9,82 % das 

que había no ano 

2014. 
 

T R A T A M E N T O 

CONTRA O PICU-

DO 
 

 Á hora de saír a 

preguntar á veciñanza 

de Tomiño, prioriza-

mos os lugares onde 

aínda sobrevivían 

exemplares. Isto le-

vounos a coñecer a Palmeira afectada gravemente polo picudo. 

Tomiño: 174; 22 S-152 M  

Goián: 84; 22 S-62 M 

Figueiró: 22; 5 S-17 M 

Estás: 29; 0 S-29 M 

Barrantes: 33; 3 S-30 M 

Forcadela: 44; 1 S-43 M 

Pinzás: 4; 1S-3 M 

Amorín: 130; 3 S-127 M 

Currás: 27; 3 S-24 M 

Vilameán: 15; 0 S-15 M 

Santa María de Tebra: 31; 5S-26 M 

San Salvador de Tebra: 15; 1S-14 M 

Taborda: 25; 1 S-24 M 

Sobrada: 64; 2 S-62 M 

Piñeiro: 11; 1 S-10 M 

Carlos, fundador de “Cultivos 

Casaita”. Este home, xunto á súa 

familia, conservan a día de hoxe 

numerosos exemplares de pal-

meira canaria; iso si, todos con 

tratamento continuo. Carlos reci-

biunos con amabilidade e abriu-

nos as portas da súa casa en To-

miño para falar sobre a conserva-

ción da palmeira canaria e o esta-

do actual das súas palmeiras. O 

primeiro que nos di é que leva 

case dez anos tratando as súas 

palmeiras e tamén as doutros 

veciños e veciñas, polo que apre-

ciamos que é todo un experto no 

tema. 

Cóntanos que a primeira palmeira 

afectada polo picudo foi unha da casa dun veciño e que rapidamente as súas tamén enfer-

maron pouco despois. O primeiro que fixo foi contratar unha empresa portuguesa, a cal 

aplicaba un tratamento consistente en pulverizar insecticida na copa da palmeira, pero 

este era moi caro e, ademais, non funcionaba, polo que decidiu tratalas el mesmo. Coa 

axuda de motoserra, taladro, xiringas e unhas finas mangueiras de plástico, comezou a 

introducir diferentes produtos insecticidas no tronco da palmeira. Estes  chegan ao sume 

da palmeira que posteriormente é inxerida polas larvas do picudo, causándolles a morte. 

Carlos coméntanos que cada día vai introducindo o produto segundo a palmeira o vaia 

drenando ao interior do tronco, de forma que consegue ir erradicando as larvas do picu-

do. Coméntanos tamén que o tratamento non lle resulta caro xa que a clave está en ir 

cambiando de produto ano a ano. A día de hoxe, Carlos conserva case a totalidade das 

palmeiras que tiña. Cabe salientar que a palmeira datileira (Phoenix dactylifera) tamén é 

atacada polo picudo, segundo nos comenta, xa que el ten varios exemplares aos que apli-

ca o mesmo tratamento que a palmeira canaria, de forma que consegue que ambas espe-

cies sobrevivan. Un dato curioso, dinos, é que o feito de cortar as ramas secas das pal-

meiras afectadas, é moi prexudicial xa que aumenta a exposición ao picudo. Tamén que 

unha vez se cortan a totalidade das ramas dunha palmeira esta está practicamente senten-

ciada a morte.  

 Para ter máis puntos de vista e máis información, contactamos co persoal de 

“Viveiros Río Tollo” unha das empresas do sector máis grandes de Tomiño. Aquí nos 

din que o mellor produto a día de hoxe para com-

bater ao picudo é o “Karate Zeon, materia activa 

Lambda cihalotrin” do laboratorio Syngenta. Trá-

tase dun produto moi completo e eficaz contra os 

coleópteros, aínda que é bastante caro, chegando 

a custar o bote de cinco litros arredor dos noventa 

euros. 

 Continuamos consultando coa veciñanza para 

obter novas informacións ao respecto do trata-

mento das palmeiras. A ampla maioría afirma que 

non tratou as súas palmeiras polo que desaparece-

ron en seguida. 
 

COMO DESFACERSE DUNHA  

PALMEIRA AFECTADA 
 

 Un punto moi importante á hora de frear o 

avance do picudo é o feito de desfacerse dos tron-

cos afectados. Preguntamos a diversas persoas 

que fixeron cos restos das palmeiras enfermas. 

Case a totalidade comenta que o concello de To-

miño (cando o picudo apareceu por primeira vez) 

puxo a disposición dos propietarios e propietarias 

de palmeiras afectadas, un servizo de enterramen-

to gratuíto. Consecuentemente, a ampla maioría 

dos veciños confirman que no seu día, contacta-

ron co concello para desfacerse dos troncos. Ta-

mén nos comenta algún veciño que antes de con-

tactar co concello, intentou cortalo para posterior-

mente darlle un aproveitamento calorífico, pero 

rapidamente comprobou que estes troncos son 

moi duros e que tampouco arden moi ben, polo 

que finalmente seguiu o procedemento axeitado e 

contactou co persoal do concello.  
 

 

ALTERNATIVAS Á 

PALMEIRA CANARIA 
 

 En moitos lugares onde antes había palmeira 

canaria agora atopamos outra especie que pare-

ce resistir moito mellor a invasión do picudo. 

Trátase da palmeira datileira (Phoenix dact-

ylifera) moi semellante á canaria pero coas fo-

llas máis amplas e un tronco máis estreito. Po-

rén, esta especie non é a única que se favoreceu 

da desaparición de moitas palmeiras canarias, 

xa que tamén atopamos unha gran presenza da 

“yuca” ou pé de elefante (Yucca elephanti-

pes).  

 Estas dúas especies son as máis empregadas 

pola veciñanza tomiñesa para substituír á pal-

meira canaria aínda que, lamentablemente, du-

rante este estudo, un veciño tomiñés afirmou-

nos que o picudo tamén afecta á palmeira dati-

leira (Phoenix dactylifera), polo que quizais a 

mellor alternativa a día de hoxe sexa a palmeira 

pé de elefante. 

Tronco dunha palmeira en estado de descomposición 

na parroquia de Barrantes. 

Exemplar de “yuca” ou  pé de elefante, na parroquia 

de Barrantes, nunha casa na que anteriormente houbo 

varias palmeiras canarias. 

Dous dos tratamentos aplicados en 

Tomiño para combater ao picudo ver-
mello. 

Esquerda, palmeira datileira na parroquia de  

Barrantes. 

Á dereita, palmeira canaria en estado crítico 

con claros signos da presenza do picudo, na 

parroquia de Estás. 

Palmeira sen presenza aparente do picudo 

nunha casa abandonada en Barrantes. 

Palmeira canaria totalmente cuberta por hedras 

logo de sucumbir a causa do picudo en Pinzás. 

Tronco de palmeira en Goián. Dúas palmeiras mortas en Tomiño. 

 Por primeira vez participamos, xunto a case totalidade de asociacións da vila guarde-

sa, na Mostra Asociativa organizada polo Concello da Guarda. Esta desenvolveuse du-
rante toda a xornada do sábado 10 de setembro, na Praza Avelino Vicente, no centro 

urbano da localidade; montamos un posto con diverso material de ANABAM, funda-

mentalmente publicacións editadas pola asociación, cun prezo rebaixado, así como outro 

material divulgativo gratuíto.  

Victoriano da Ghoreña 

DESPRAZÁMONOS ATA ESPOSENDE 
 

 O 12 de outubro desprazámonos ata as praias de Matosin-

hos, Ofir e Cepães, en Esposende, para tratar de atopar o 

coleóptero Eurynebria complanata e, de haber un número 

elevado de individuos, traer algúns para a praia de Campo-

sancos co obxecto de reintroducir a especie. A visita resultou 

infrutuosa xa que soamente foi atopado un único exemplar na 

última das praias citadas que, por suposto, quedou alí. Segui-

remos tratando de recuperar esta especie extinguida no ano 

2009 no areal de Camposancos. 

 14-09. Rescatamos o animal nº 39 do noso listado, no que vai de ano. Trátase dun 

mascato (Morus bassanus), xuvenil, recollido na praia da Area Grande, na Guarda, logo 

do aviso dado por un particular. Foi enviado ao Centro de Recuperación de Fauna 

(CRF). Presentaba signos de posible gripe aviar; de ser así, estariamos diante dun novo 

caso, xa que ultimamente apareceron varios exemplares de aves mariñas, particularmente 

mascatos, con esta enfermidade. Na imaxe superior, axentes de medio ambiente e o pre-

sidente de ANABAM no momento de entregar o mascato para o seu traslado ao CRF. 

 

21-09. Rescatado un novo mascato, o segundo, con posibles síntomas de gripe aviar, na 

costa centro da Guarda. Trátase dun exemplar xuvenil, nado neste ano no norte de Euro-

pa. Por precaución, cando vexades un exemplar desta especie, procurade non achegarvos 

moito. Chamade ao 112, ao 012 ou ao Centro de Recuperación de Fauna. Se non logra-

des contactar, ou por algunha razón non poden 

vir polo animal, podedes avisar a ANABAM 

(61 61 80 557), que á maior brevidade posible 

iremos recollelo. Agradecemos a José Ramón e 

ao garda municipal Rafa por darnos o aviso.  

 O 21 de setembro, participamos na limpeza da praia de Camposancos organizada 

polo Colexio Oficial de Biólogos de Galicia -COBG-. Nela participaron, ademais de 

ANABAM, as seguintes entidades: Asociación Avelaíña, San Xerome e Cruz Vermella. 

Unha xornada que mereceu a pena en beneficio dun medio ambiente máis san e máis 

limpo. O equipo de voluntarias e voluntarios foron quen de retirar 20 quilos de refugallo! 

que se clasificaron segundo o material, elixindo os organizadores varios elementos para 

que un artista plástico, constrúa con algúns deles unha escultura alusiva á contamina-

ción.  

 O 15 de outubro inaugurouse na Univer-

sidade da Coruña a exposición "A Galiza 

deseñada", na que colabora ANABAM con 

tres pezas orixinais, relacionadas coas 

MARCAS MARIÑEIRAS. As pezas son: 

unha "pana" (na imaxe da esquerda), unha 

cortiza e unha agulla. A exposición está 

organizada pola Universidade da Coruña en 

colaboración coa Deputación da Coruña. 

      Nestes 10 meses do ano, levamos rescatados un 

total de 40 animais silvestres. A relación dos mesmos 

figura no cadro da imaxe adxunta. Como se pode ver, as 

gaivotas ocupan a maior porcentaxe dos rescates (60 %). 

Destas, practicamente o 62 % foron pitos, rescatados na 

súa maior parte das rúas guardesas ou dos patios das vi-

vendas (logo da chamada efectuada polos seus propieta-

rios). Tódolos animais feridos foron trasladados ao Cen-

tro de Recuperación de fauna (CRF) de Cotobade, previa 

chamada á gardería ambiental. Algúns, moi poucos, que 

presentaban feridas moi graves, morreron nas nosas de-

pendencias non dando tempo a ser trasladado. Os pitos de 

gaivota, ao no presentar problema algún, quedaron nunha 

finca privada en total liberdade, proporcionándoselles 

auga e alimento, ata que, pola súa conta, decidían abando-

nar a “gardería” na que estaban aloxados. Aquelas espe-

cies que foron recollidas e non presentaban ferida algu-

nha, foron deixadas no hábitat axeitado para eles.  

 ANABAM publica o primeiro monográ-

fico sobre as pías salineiras da Guarda. Re-

cóllense un total de 28 pías exentas da pa-

rroquia de Camposancos. O autor perco-

rreu toda a costa guardesa documentando a 

totalidade das pías que aparecen ao longo 

do litoral, tarefa que levou a cabo dende o 

ano 2010. Esta publicación contou coa cola-

boración económica do Concello da Guar-

da. O libriño, que conta con 80 páxinas a 

toda cor, é a primeira parte dun traballo 

máis extenso, cuxa segunda parte verá a luz 

o vindeiro ano. Pode adquirirse nas librerí-

as da Guarda, ou solicitarse directamente a 

esta asociación. O recadado por esta publi-

cación vai integramente destinado ás cam-

pañas de protección esta desenvolve. Os 

socios recibirana gratuitamente. 

CENSOS AVES ACUÁTICAS 

     Iniciamos xa o período de censos que, como 

sabedes, teñen lugar tódolos últimos sábados de 

cada mes, comezando no mes de 

setembro. O de outubro non se le-

vou a cabo debido á previsión de 

chuvias fortes. Nesta tempada, os 

censos se realizaranse non só no 

Esteiro do Miño, senón tamén, na 

Foz do Miñor. Neste último caso 

están a cargo do colaborador de 

ANABAM, Pablo Casal Núñez, que 

é o coordinador dos mesmos nesa 

zona. 

SAÍDAS DE CAMPO 

      Nos meses de setembro e outubro, o GT-

anabam levou a cabo tres saídas de campo a outras 

tantas zonas do Baixo Miño. Participaron nelas: 

Carlos Angílica, Luis Dorado, Agustín Ferreira e 

Mª Consuelo González. Os lugares visitados e da-

tas das saídas foron os seguintes: 

03/09: Sobreiras da Madalena (Eiras, O Rosal) 

17/09: Alto da Groba (Oia)   

08/10: A Valga (Oia) 

  O 20 de xuño do ano 1992, achegámonos ata o regato 

Vilachán, nas proximidades do chamado Pozo do Arco 

(Tomiño), para observar as obras dunha minicentral que 

estaba en proceso de construción. Estas obras, consistían 

nun encoro para embalsar a auga do regato, tubaxe de máis 

dun metro de diámetro, cunha lonxitude que supera o quiló-

metro de percorrido e unha nave onde se xera a electricida-

de. O proxecto saíu a exposición pública cando xa as obras 

estaban case rematadas e logo das protestas de ANABAM, 

por ese motivo, na data arriba sinalada, durante a nosa visita 

á zona, procedemos a realizar pintadas na tubaxe en protes-

ta polo atentado ambiental que se estaba a producir. 

        Cando o proxecto sae a exposición pública, a finais do mes de xullo, primeiros de agosto, 

presentamos as correspondentes alegacións, con data 19 de agosto de 1992, ante a Secretaría Xeral 

de Medio Ambiente, a sabendas de que ían ser inútiles, pois practicamente as obras estaban case 

rematadas e os responsables de velar pola legalidade eran sabedores do que se estaba a facer. Ta-

mén con esa data, 19 de agosto de 1992, enviamos denuncia dirixida á citada Secretaría. 

 A minicentral estivo en fun-

cionamento, ao parecer, ata hai 

uns poucos anos mais agora, se-

gundo informacións que nos che-

garon, practicamente está en desu-

so. A presa, na que non se respec-

tou o caudal mínimo nos veráns, 

segue dividindo ao regato en dúas 

partes. No ano 2008, houbo unha 

gran polémica polos lodos que se 

acumulaban no fondo da presa e 

que foron vertidos río abaixo ao 

abrir a comporta. 

CIENCIA CIDADÁ 

 

     Este ano puxemos en marcha un pro-

xecto de Ciencia Cidadá para que as per-

soas interesadas se acheguen ao coñece-

mento da natureza dun xeito activo. Ini-

ciamos o mesmo cos animais silvestres 

atropelados e coas bolboretas do Baixo 

Miño. 

 

O vindeiro ano, ademais dos citados, 

poremos en marcha outro máis.   

ONDE NOS PODES SEGUIR 

Se queres estar ao día 

do que facemos, podes 

seguirnos a través do 

Facebook, onde case 

que a diario terás in-

formación actualizada, tanto do que 

facemos como dos traballos de 

campo, divulgación de flora e fau-

na, etc. 

ANABAM, é unha entidade conservacionista 

cuxos membros traballan desinteresadamente pola natureza 


